
Ny by krev framtidsretta løysingar
I desse dagar vert Sartorgården på Straume ferdigstilt og gjort 
klar for innflytting. I dette prosjektet er det etablert nedgravne 
avfallscontainerar som skal handtere avfallet frå bustadene og 
kontoretasjen. Ved denne type løysing vert avfallet kasta ned i 
ein nedgravd ståltank som ligg under bakken, og  som deretter 
vert heist opp når avfallet skal tømmast.  Dette er ei svært god 
og effektiv løysing for tettbygde strok, i staden for å ha mange 
bosspann ståande på fortauet. Vi har hatt eit svært godt 

samarbeid med utbyggjaren og Fjell kommune med valet  
og etableringa av denne avfallsløysinga for byutviklinga på 
Straume. Løysinga er allereie etablert i Ankerhagen som ligg  
rett over gata, og den er også inne i planane for den vidare 
utviklinga av byen på Straume. Det er ein velkjent løysing som 
er mykje brukt i andre byar som Stavanger og Trondheim, og 
elles i byar i Europa. Med andre ord ei framtidsretta løysing  
for ein ny by. 

Hardplast går til 
energigjenvinning

På gjenbruksstasjonen har hardplast tidlegare blitt sortert  
ut som ein eigen fraksjon og i eigen container.  Denne typen  
plast kan vere hagemøbler, leikar, plastspann, dunkar,  
slangar og andre produkt av hardplast. Noko av denne  
plasten har gått til materialgjenvinning for å bli nye 
plastprodukt, mens mesteparten har gått til energigjenvinning. 
Det viser seg at mindre og mindre av denne plasten er  
eigna for materialgjenvinning, og det betyr at det er  
vanskeleg å produsere nye produkt av denne plasten.  
Difor vert denne typen plast no sortert saman med rest- 
avfall, og dette blir framleis energigjenvunne i forbrennings- 
anlegget Rådalen i Bergen.

Fjell kommunestyre vedtok i møtet den 29.08.2013 å setje  
i gang bygging av nytt vassverk på Ådnekletten, like nedanfor  
den gamle demningen på Bildøyvatnet. Det nye vassverket  
vil erstatte det gamle vassverket som i dag ligg ved demninga. 
Sjølv om anlegget blir flytta litt på, vil namnet bli det same  
som før; Bildøyvatnet vassverk (Bildøyvatnet VBA). 

Tilkomsten til anlegget er via anleggsvegen opp til Bildøyvatnet 
som er ein mykje brukt turveg opp til Bildøyfjellet. Arbeidet  
er starta opp og anlegget er forventa ferdigstilt hausten 2014. 
Prosjektet har ei kostnadsramme på kr 25 300 000. I tillegg skal 
gamle vassleidningar skiftas ut med nye leidningar frå pumpe-
stasjonen ved Bildøybakken og opp til høgdebassenget i 
Bildøyfjellet.

Anlegget vert bygd for å sikre vassforsyninga i Fjell kommune.  
I dag er vassforsyninga basert på Fjæreide vassverk. Med 
dagens forbruk vil Bildøyatnet VBA kunne dekke ca. 40 % av 
behovet til Fjell kommune på årsbasis. 

Bildøyvatnet VBA ligg høgt i terrenget og vil på grunn av dette 
ikkje ha behov for å pumpe ut vatnet til abonnentane slik  
som tilfellet er på Fjæreide VBA, som ligg lågare i terrenget.  
På grunn av mindre behov for pumping, vil dette føre til redusert 
energiforbruk, noko som igjen har utløyst eit tilskot frå Enova  
på kr 720 000 til anlegget.  

Bildøyvatnet vassverk
Som turgåarar sikkert har observert, er legging av ny 
vassleidning godt i gang i botn av bakken. Dette arbeidet skal  
ferdigstillast før jul 2013. Vegen opp til anlegget vil i periodar 
ha redusert framkome, og vil i periodar kunne bli stengt  
i samband med legging av nye leidningar i botn av bakken og 
pga. transport av materiell opp til anlegget og arbeidet der. 
Arbeidet med sjølve vassverket vil halde fram til årsskiftet 
2014/2015. Hovudtyngda av arbeidet blir utført av lokale 
entreprenørar frå Fjell Kommune. Når anlegget er ferdig vil  
det bli sett opp ein vasspost på utsida av bygget som kan 
nyttast av turgåarar. 

I tilknyting til bygging av nytt vassverk skal også demninga  
på Bildøyvatnet rustast opp.  Arbeidet er under planlegging  
og er venta å vere ferdig innan 2014.

SJEKK  
FJELLVARAPPEN  

FOR NÆRASTE  
CONTAINER FOR  

GLAS OG METALL
EMBALLASJE!



Hald hytte 
container 
området  ryddig

Hyttecontainerane skal berre brukast 

av dei som har avtale om hytte-

renovasjon. På nokre stader opplever 

vi at fastbuande gjer feil og nyttar 

hytterenovasjon. Dette vil vi på det 

sterkaste oppmode til å ikkje gjere. 

Husstandane kan få kjøpt ekstra 

sekkar til restavfall eller bestille  

ekstra spann viss behovet for større 

volum er permanent.

Brukte 
 kompostbingar 
Om du ønskjer å slutte med heime-

kompostering, kan FjellVAR kjøpe din  

gamle Cipax-binge. Vi betaler 500 kroner  

for bingen om han er i god stand.  

Brukte  kompostbingar 

blir selde ut igjen til 

kundar som vil starte 

med heimekomposte-

ring. Kontakt oss  

viss du ønskjer å kjøpe 

ny eller brukt binge.

Gledeleg auke av 
 innsamla glas og 
 metallemballasje

Skyl emballasjen, og ta han med til returpunktet.

Det er kjekt å kunne formidle at innsamlinga  

i Fjell og Øygarden kommune auka med 6 % frå  

2017 til 2018. I alt vart det samla inn 253 tonn  

med glas- og metallemballasje i 2018. 

Samanliknar vi første kvartal i 2019 med same tidspunkt 
i 2018, er auken i Fjell på 8,2 % mens auken i Øygarden er  
på 8,9 %.

Vi veit at det framleis er stort potensial for å samle inn meir 
 emballasje av glas og metall, så vi oppmodar innbyggjarane  
til å halde fram med å gjere ein god innsats.

Glas- og metallemballasje blir samla inn på  
42 returpunkt i Fjell og Øygarden.

• Steintøy

• Eldfaste former

• Keramikk

• Porselen

• Krystall

• Knuste glasruter o.l.

• Omnsglas

NB! Medisinflasker må  

leverast i retur til apoteket!

• Glas og metallemballasje  

frå mat og drikkevarer

• Klar og farga glasemballasje 

som flasker, syltetøyglas m.m

• Hermetikkboksar, aluminiums 

folie, beger og behaldarar 

inkl. telyshaldarar i aluminium

 (løys vekefeste slik at den kan 

sorterast ut i gjenvinnings-

prosessen)

JA TAKK! NEI TAKK!

Min tømmedag for restavfall:

Min tømmedag for papir-/plastavfall:

Min tømmedag for matavfall:

Mitt sone nr:
GJENBRUKSSTASJONEN  
Lonavegen 20, Straume 
Mandag  09-19
Tysdag, onsdag, fredag 09-15
Torsdag 09-19
Laurdag (okt.–feb.) 10-15
Laurdag (mars–sep.) 09-16 

Restavfall

Papir-/plastavfall 

Matavfall  

TØMMEKALENDER – ØYGARDEN  1. JULI – 31. DESEMBER 2019

SONE 1 
Frå Hellesøy 
til Hovden
 

SONE 2 
Frå Sturekrysset  
til Straumøy

SONE 3 
Oøy, Herdlevær 
og Blomøy

SONE 5 
Frå Rongesundet bru til 
grense Fjell kommune

SONE 4 
Frå Ulvesundet bru  
til Ronge  sundet bru
 

MATAVFALLET MÅ IKKJE KASTAST I RESTAVFALLET! HUGS Å SETTE UT SEKKEN MED PLAST SAMAN MED PAPIRET! KALENDAREN FINN DU OG PÅ  www.fjellvar.as



Finn ditt næraste 
 returpunkt
Vi har 42 returpunkt for glas- og  
metallemballasje i Fjell og Øygarden.  
Last ned FjellVAR-appen i Appstore  
eller Google Play. Søk «FjellVAR»  
og vel kommune. I appen finn du og  
 informasjon om tømming.

Følg oss på Facebook og få 
oppdatert informasjon!

Fjell vatn, avløp og renovasjon AS
Lonavegen 20, 5353 Straume
Telefon: 56 31 59 30

Vakttelefon: 992 16 113
E-post: postboks@fjellvar.as
www.fjellvar.as

Miljøpunkt Tjeldstø
Ope og betent onsdagar kl. 10.00 – 18.00 

Miljøpunktet på Tjeldstø opna i februar i år. Det har  
i snitt vore 21 besøkande per dag. Her kan hushald  
og hytte abonnentar i Øygarden levere det meste av 
vanleg hushaldsavfall. Det vi ikkje kan ta imot på  
Tjeldstø, må du framleis levere på gjenbruksstasjonen  
i Lonavegen 20 på Straume.

Miljøpunktet er stengt utanom opningstida og det er da  
ikkje høve til å sette frå seg avfall her.

Treng du nye posar?
Ny rull med bioposar til matavfall får du lagt på  
det brune spannet på tømmedagen viss du knyter 
ein pose på spannet. Treng du nye sekkar for 
 hushaldsplast, kan du hente  dei hos FjellVAR  
i Lonavegen 20 eller på Øygarden rådhus på Rong.

Stor suksess på 
 gjenbruksdagen
Open gjenbruksdag blei arrangert i Naturgass-
parken 24. mai. Mange øygardsværingar hadde 
fått med seg dette og leverte opptil fleire 
lass. I alt blei det samla inn 112 tonn med avfall 
denne dagen.

PÅ TJELDSTØ TEK VI IMOT

• Papp og papir

• Hushaldsplast (mjukplast)

• Kvitevarer og elektronisk avfall

• Matavfall

• Mindre mengdar farleg avfall 

( måling, lim, olje, sprayboksar, 

bilbatteri osv.)

• Tekstilar

• Glas- og metallemballasje

VI TEK IKKJE IMOT

• Restavfall

• Treverk

• Metallskrap

• Vindauge (PCB og klorparafinar)

• Asbest og bildekk

• Ftalat (golvbelegg)

• Hageavfall

• Ammunisjon og eksplosiv

Ver rask i Bruktbua
Bruktbua på gjenbruksstasjonen  
i Lonavegen 20, er blitt svært  populær. 
Men, på grunn av dei store besøkstala 
har vi måtte avgrense tidsbruken  
i bua til 15 minutt per besøk. 
 Grunnen er at det til tider er så mykje 
folk at det blir vanskeleg for våre 
tilsette å drifte stasjonen.


